
… …….. 2015 թվականի № …..Ն 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2013 ԹՎԱԿԱՆԻ ՄԱՐՏԻ 14-Ի
N 270-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 
Հայաստանի Հանրապետության կառավարության 2013թ. մարտի 14-ի «Կրթության զարգացման 2011-2015 թվականների պետական ծրագրով նախատեսված ենթածրագրերին հավանություն տալու և Հայաստանի Հանրապետության ֆինանսների նախարարությանը գումար հատկացնելու մասին» 270-Ն որոշման (այսուհետ՝ Որոշում) մեջ կատարել հետևյալ փոփոխությունը.

1. Որոշման հավելվածի 10-րդ կետի 1-ին ենթակետի մեջ «առավելագույնը 4 անընդմեջ մասնաբաժնով» բառերը փոխարինել  «առավելագույնը 4 մասնաբաժնով» բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

Հայաստանի Հանրապետության

վարչապետ`







   Հովիկ Աբրահամյան
Տեղեկանք-հիմնավորում
Իրավական ակտի հիմնավորումը
Սույն օրենքի նախագիծը մշակվել է պայմանավորված հատուկ վարկային ծրագրի շրջանակներում ուսանողներին ուսումնառության ամբողջ ընթացքում  ուսանողական վարկ տրամադրելու անհրաժեշտությամբ:
Ընթացիկ իրավիճակը և խնդիրները
Ներկայումս Հայաստանի Հանրապետության պետական կամ ըստ մասնագիտությունների հավատարմագրված կրթական ծրագրեր ունեցող ոչ պետական բարձրագույն ուսումնական հաստատությունների` վճարովի համակարգի բակալավրի և մագիստրոսի կրթական ծրագրով ուսումնառող ուսանողներին տրամադրվող ուսումնական վարկերի համար մշակված է հատուկ վարկային ծրագիր, որի շրջանակներում տրամադրված վարկերի տոկոսագումարները 2 կամ 3 տոկոսային կետով սուբսիդավորվում են  Հայաստանի Հանրապետության պետական բյուջեի հաշվին: Վարկերը տրամադրվում են յուրաքանչյուր ուսանողի հաշվով առավելագույնը 1.800.000 դրամ` ուսումնառության ամբողջ ընթացքում, առավելագույնը 4 անընդմեջ մասնաբաժնով, 10 տարի մարման ժամկետով` սահմանելով արտոնյալ ժամկետ՝ ուսումնառության ընթացքում առավելագույնը 4 տարվա համար:
Ներկայիս ձևակերպումը հնարավորություն չի տալիս արտոնյալ վարկավորման գործընթացը շարունակել մի շարք դեպքերում, օրինակ.

· ուսումնառության հարկադրված դադարի դեպքում (օրինակ՝ երեխայի խնամքի հետ կապված արձակուրդ) 

· այն դեպքերում, երբ ուսանողը որոշ ուսումնական տարիների համար սեփական միջոցների հաշվին է վճարում ուսման վարձը (ընտանիքի կողմից ֆինանսավորում, կրթաթոշակներ) 
· այն դեպքերում, երբ վճարովի համակարգում ուսումնառության տարվա վարձավճարի վճարման համար ուսանողը օգտվել է արտոնյալ ուսանողական վարկից, որից հետո բարձր առաջադիմություն ցուցաբերելու շնորհիվ փոխադրվել է անվճար համակարգ և կարիք չի ունեցել ուսանողական վարկի, սակայն երրորդ տարում նորից հետ է փոխադրվել վճարովի ուսուցման համակարգ:

Տվյալ բնագավառում իրականացվող քաղաքականությունը 

Կրթության ոլորտում առկա խնդիրները միշտ գտնվում են ՀՀ կառավարության օրակարգում, մասնավորապես` մշակվում են մեխանիզմներ ուսանողներին տրամադրվող վարկերի տոկոսադրույքների նվազեցման, սուբսիդավորման, ինչպես նաև վարկավորման գործընթացը ավելի արդյունավետ և հասցեական դարձնելու համար: 

Կարգավորման նպատակը և բնույթը 

ՀՀ կրթության ոլորտի վարկավորման բնագավառում առկա խնդիրների կարգավորման` արտոնյալ վարկավորման գործընթացը շարունակելու հնարավորություն տալու նպատակով մշակվել է Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ փոփոխություն կատարելու մասին» ՀՀ կառավարության որոշման նախագիծը:

Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության և ՀՀ կենտրոնական բանկի կողմից: 

Ակնկալվող արդյունքը 

Որոշման մեջ կատարվող  համապատասխան փոփոխությունը պայմանավորված է այն հանգամանքով, որ հնարավորություն տրվի յուրաքանչյուր ուսանողի առավելագույնը 1.800.000 դրամը չգերազանցող արտոնյալ ուսանողական վարկ ստանալ ուսումնառության ամբողջ ընթացքում՝ անկախ վարկավորման անընդհատությունից:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ պետական բյուջեում առաջիկա տարիների համար որոշված սահմանաչափերի փոփոխության և պետական բյուջեից սուբսիդավորման ծավալների մեծացման անհրաժեշտություն չի առաջանա:

